
Audiziun concernent il perimeter da revitalisaziun maximal repassa per ils
flums gronds en il chantun Grischun

Stimadas dunnas e stimads signhurs

Cun la brev dals 10 da fanadur 2014 én tut las vischnancas vegnidas supplitgadas
d'annunziar projects da revitalisaziun che duain vegnir integrads en la planisaziun strategica
da revitalisaziun dal chantun. Sin fundament dals numerus resuns é vegnida adattada la
planisaziun strategica da revitalisaziun per ils proxims 20 onns, ed il rapport final ha pudi
vegnir consegna a temp la fin da 2014 a la confederaziun. Integrads eén vegnids
exclusivamain ils projects ch'én vegnids annunziads da las vischnancas.

Ultra da quests projects da revitalisaziun concrets € sta er l'uschenumna "perimeter da
revitalisaziun maximal" in element da l'audiziun tar las vischnancas. Sin fundament da
resuns da vart da las vischnancas, sin fundament da l'incumbensa parlamentara Hug e sin
fundament da dumondas or dal ravugl dal cussegl grond ési vegni decidi da repassar quest
perimeter da revitalisaziun maximal e da dar I'occasiun a las vischnancas da prender
posiziun anc ina giada.

lls documents stattan a disposiziun sut l'adressa d'internet www.anu.gr.ch. Per l'audiziun qua
avant maun stuais Vus consultar las chartas sin la pagina d'internet, perquai che Vus pudais
eleger la libramain la grondezza e perquai ch'ins vesa dapli detagls.

L'obligaziun da determinar ils spazis d'aua e da planisar revitalisaziuns resulta da la midada
da la lescha federala dals 24 da schaner 1991 davart la protecziun da las auas (LPAuas;
CS 814.20) ch'é entrada en vigur il 1. da schaner 2011 e da l'adattaziun da I'ordinaziun
federala dals 28 d'october 1998 davart la protecziun da las auas (OPAuas; CS 814.201).

Cuntegn ed impurtanza dal perimeter da revitalisaziun maximal repassa

La planisaziun strategica da revitalisaziun ch'é vegnida inoltrada ils 19 da december 2014
cumpiglia las mesiras ch'én previsas per ils proxims 20 onns e ch'én vegnidas giavischadas
tuttas er da las vischnancas. La legislaziun davart la protecziun da las auas pretenda pero er
revitalisaziuns che surpassan l'orizont da 20 onns.

Il perimeter da revitalisaziun maximal cumpiglia il spazi ch'in project da revitalisaziun pudess
duvrar sin fundament dals fatgs ch'én oz avant maun, e surpassa pia il spazi d'auas che
vegn fixa en la planisaziun d'utilisaziun. Il perimeter da revitalisaziun maximal sa cumpona
dal spazi d'auas minimal (surfatschas blau cleras), dals perimeters da las zonas umidas
(surfatschas verdas) sco er dal perimeter da revitalisaziun extendi (surfatschas violettas).
Las surfatschas blau cleras e verdas correspundan a las pretensiuns da l'art. 41aal. 1 e 2



OPAuas, entant ch'il perimeter da revitalisaziun extendi serva a realisar l'art. 41a al. 3
OPAuas.

Cun quest proceder tscherni dals uffizis chantunals na vegn betg restrenschida la cultivaziun
agricula entaifer las surfatschas violettas fin ch'in eventual project da revitalisaziun vegn
realisa. Edifizis e stabiliments existents en protegids en lur existenza tenor l'art. 24c da la
lescha federala dals 22 da zercladur 1979 davart la planisaziun dal territori (lescha davart la
planisaziun dal territori, LPT; CS 700). Tar projects da construcziun u tar midadas dal plan
d'utilisaziun sto vegnir fatga ina consideraziun dals interess. Las proceduras etablidas
garanteschan l'attenziun giuridica e l'interess da la protecziun giuridica da las proprietarias e
dals proprietaris sco er da las cultivaturas e dals cultivaturs.

Il perimeter da revitalisaziun maximal n'é betg sta in element da la planisaziun strategica da
revitalisaziun ch'é vegnida inoltrada a la confederaziun e na vegn — cuntrari al spazi d'auas —
er betg fixa en la planisaziun directiva e d'utilisaziun. El duai vegnir integra resp. mussa en la
charta da sintesa dal plan directiv en il senn d'ina basa. | sa tracta pia d'ina basa da lavur
che po vegnir adattada en cas da basegn.

Adattaziuns al perimeter da revitalisaziun

Il resultat da la consultaziun da la stad 2014 ha mussa ch'il perimeter da revitalisaziun
maximal preschenta ha anc intgins conflicts evidents cun las zonas da construcziun
existentas. Per quest motiv ha l'uffizi per la natira e I'ambient repassa anc ina giada il
perimeter da revitalisaziun maximal, e quai sin fundament da las posiziuns ch'en entradas.
En quest connex én vegnidas rectifitgadas unicamain quellas surfatschas dal perimeter da
revitalisaziun extendi che surpassan il spazi d'auas che sto vegnir determina en la
planisaziun d'utilisaziun. La determinaziun concreta dals spazis d'auas tenor il mussavia dal
UNA "Determinaziun dal spazi d'auas dal Grischun" vegn fatga tras las vischnancas en il rom
da la planisaziun d'utilisaziun. Ina procedura da reglar conflicts cumplessiva fiss colliada cun
lavur sproporziunada ed avess per consequenza ch'il perimeter da revitalisaziun extendi
vegniss surpiglia en il spazi d'auas, e quai cun tut las restricziuns da cultivaziun ch'én
colliadas cun quai. Il basegn da spazi exact € enconuschent pir suenter I'elavuraziun d'in
project da revitalisaziun. In tal project vegn elavura sistematicamain mo la, nua che las
vischnancas vulan quai.

Finamira da l'audiziun

Il perimeter da revitalisaziun maximal repassa vegn consegna ussa anc ina giada a las
vischnancas per prender posiziun. | pon pero vegnir tractads mo conflicts dal perimeter da
revitalisaziun extendi (surfatschas violettas). Rectificaziuns dal spazi d'auas che sto vegnir
determina (inclusiv las zonas umidas) vegnan fatgas en il rom da la planisaziun locala da las
vischnancas. La finamira da la consultaziun € quella da verifitgar il perimeter da
revitalisaziun maximal, uschenavant ch'el po vegnir integra suenter sco infurmaziun
cumplementara en la charta da sintesa.

Proceder e termins

Per che nus possian resguardar Vossa posiziun, As supplitgain nus da duvrar il formular da
resposta che Vus pudais medemamain consultar sut lI'adressa d'internet www.anu.gr.ch.
Tras quai ans facilitais Vus considerablamain I'evaluaziun.

Tramettai il formular empleni per plaschair sco document da Word fin ils 30 da settember
2016 a thomas.vonwyl@anu.gr.ch.

En cas da dumondas As stattan a disposiziun noss spezialists David Schmid (tel. direct 081
257 29 58; david.schmid@anu.gr.ch) u Thomas von Wyl (tel. direct 081 257 29 50;
thomas.vonwyl@anu.gr.ch).

Nus engraziain che Vus gidais a realisar questas incumbensas a favur da la protecziun da
las auas.



Uffizi per la natira e I'ambient
Manader da I'uffizi

Remo Fehr

Va a:
e vischnancas dal chantun Grischun

o Uffizi per il svilup dal territori



